
   1. Կարգավորման ենթակա ոլորտի կամ խնդրի սահմանումը
   «Գույքի նկատմամբ սեփականության իրավունքի պետական գրանցումը դադարեցնելու համար համաձայնություն տալու և գույքը պետական գույքի կազմից հանելու մասին» ՀՀ կառավարության որոշման նախագծի (այսուհետ՝ Նախագիծ) ներկայացումը պայմանավորված է ՀՀ վարչապետի 2020 թվականի սեպտեմբերի        2-ի N 02/14.7/42311-2020 հանձնարարականով և քաղաքացի Արմեն Մարտիրոսյանի կողմից բարձրացված բողոքով։
   2. Առկա իրավիճակը
   Ըստ մարզ Գեղարքունիք, քաղաք Գավառ, Զ. Անդրանիկի փողոց, 3-րդ նրբանցք, N 17 հասցեում գտնվող անշարժ գույքի կադաստրային գործում առկա նյութերի՝ ՀՀ գյուղատնտեսության նախարարության կոլեգիայի 1995 թվականի հունիսի 20-ի N 28 և ՀՀ գյուղատնտեսության նախարարության 1995 թվականի ապրիլի 30-ի N 13 որոշումների հիման վրա Արմեն Մարտիրոսյանի անվամբ 1995 թվականին գրանցվել է 186.8 քմ մակերեսով օրինական շինություն (գրանցման գիրք 2-685), և տրամադրվել է սեփականության վկայագիր: Հետագայում պարզվել է, որ միևնույն շինության և հողամասի նկատմամբ 2006 թվականի հոկտեմբերի 30-ին Հայաստանի Հանրապետության անվամբ կատարվել է իրավունքի պետական գրանցում                            (N 27082019-05-0034 վկայական)՝ առանց հաշվի առնելու այն հանգամանքը, որ տվյալ գույքի նկատմամբ արդեն իսկ առկա է գրանցված իրավունք:
   «Գույքի նկատմամբ իրավունքների պետական գրանցման մասին» ՀՀ օրենքի                   35-րդ հոդվածի 2.1 մասի 2-րդ կետի պահանջների համաձայն՝ գործող սեփականության իրավունքի պետական գրանցման դադարեցումն առանց սեփականության իրավունքի նոր պետական գրանցման իրականացվում է պետական գրանցման ժամանակ թույլ տրված սխալի ուղղման դեպքում՝ գրանցված իրավունք ունեցող սուբյեկտի դիմումի և իրավասու մարմնի կողմից համապատասխան ուղղումը կատարելու մասին գրության հիման վրա: 
   3. Կարգավորման նպատակները, ակնկալվող արդյունքը
ՀՀ կառավարության համաձայնության առկայության դեպքում «Գույքի նկատմամբ իրավունքների պետական գրանցման մասին» ՀՀ օրենքի 35-րդ հոդվածի 2.1 մասի    2-րդ կետի պահանջներին համապատասխան` հնարավոր կլինի առանց սեփականության իրավունքի նոր պետական գրանցում կատարելու իրականացնել պետական գրանցման ժամանակ թույլ տրված սխալի արդյունքում գրանցված Հայաստանի Հանրապետության սեփականության իրավունքի դադարեցման պետական գրանցումը և ուժը կորցրած ճանաչել գրանցված սեփականության իրավունքի պետական գրանցումը։ 
   4. Իրավական ակտի նախագիծը մշակող պատասխանատու մարմինը
   Նախագիծը մշակվել է Կադաստրի կոմիտեի կողմից:

   «Գույքի նկատմամբ սեփականության իրավունքի պետական գրանցումը դադարեցնելու համար համաձայնություն տալու և գույքը պետական գույքի կազմից հանելու մասին» ՀՀ կառավարության որոշման նախագծի ընդունումը կապակցությամբ ՀՀ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազում չի առաջացնում:   

 «ԳՈՒՅՔԻ ՆԿԱՏՄԱՄԲ ՍԵՓԱԿԱՆՈՒԹՅԱՆ ԻՐԱՎՈՒՆՔԻ ՊԵՏԱԿԱՆ ԳՐԱՆՑՈՒՄԸ ԴԱԴԱՐԵՑՆԵԼՈՒ ՀԱՄԱՐ ՀԱՄԱՁԱՅՆՈՒԹՅՈՒՆ ՏԱԼՈՒ  ԵՎ ԳՈՒՅՔԸ ՊԵՏԱԿԱՆ ԳՈՒՅՔԻ ԿԱԶՄԻՑ ՀԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

   «Գույքի նկատմամբ սեփականության իրավունքի պետական գրանցումը դադարեցնելու համար համաձայնություն տալու և գույքը պետական գույքի կազմից հանելու մասին» ՀՀ կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա: 


